
юридик университети; 

Раҳматов Элёр Жумабоевич - юридик фанлар 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

IJTIMOIY-GUMANITAR FANLARNING 
DOLZARB MUAMMOLARI 
4-jild, 3-maxsus son (May, 2024). -430 bet. 

MUNDARIJA 

07.00.00 – TARIX FANLARI 

Tillaxodjayeva Hurshida Djumavayevna 
TURKISTONDA OILA VA NIKOH MUNOSABATLARINUNG O’ZIGA XOS JIHATLARI VA ROSSIYA 
IMPERIYASI BOSQINIDAN KEYIN MINTAQADA YUZ BERGAN DEMOGRAFIK  
JARAYONLAR .....................................................................................................................................................  16-24 

A’zamova Mahliyo Panji qizi 
ARIYANAM VAYJA GEOGRAFIK NOM TARIXI  ......................................................................................  25-29 

Xo‘jageldiyev Ibodulla Mamaradjab o`g`li 
DEMOGRAFIK XAVF XATARNI PAYDO QILADIGAN SHART – SHAROIT VA OMILLAR  ........  30-34 

Norboyev Sarvar Qahramon o’g’li 
SUG‘D TARIXIY GEOGRAFIYASIGA DOIR MULOHAZALAR (AHAMONIYLAR DAVRI  
MISOLIDA)  .........................................................................................................................................................  35-39 

Boboqulov Oxunjon Axmat o‘g‘li 
O‘ZBEKISTON SSR NING AFRIKA DAVLATLARI BILAN ILMIY-TEXNIKAVIY  
HAMKORLIGI  ....................................................................................................................................................  40-44 

Салаев Ихтиёр Бахтиёрович 
ХОРАЗМ ИМОРАТСОЗЛИГИДА ҒИШТНИНГ ТАЙЁРЛАНИШ УСУЛЛАРИ  ...........................  45-49 

Бабажанова Дилрабо Ражаповна 
“ЁДГОРГА ЕТИШИНГ!” .................................................................................................................................  50-56 

Тўйчибоев Баходир Босимович, Абдуматов Алишер Ахматкулович 

АКАДЕМИК АБДУЛАҲАД МУҲАММАДЖОНОВ ФАОЛИЯТИДА МИЛЛИЙ ЎЗЛИКНИ АНГЛАШ 

МАСАЛАСИ  .......................................................................................................................................................  57-61 

Atavullayeva Shaxlo Musoyevna 

YANGI O’ZBEKISTON TARAQQIYOTIDA OMMAVIY AXBOROT VOSITALARINING ROLI ...... 62-66 

Xolliyev Azizbek Go‘zalovich 

ROSSIYA TASHQI IQTISODIY ALOQALARINING MOLIYAVIY JIHATLARI (XIX ASRNING OXIRGI 

CHORAGI - XX ASR BOSHI) ...........................................................................................................................  67-73 

08.00.00 – IQTISODIYOT FANLARI 

To‘yсhiyev Elnurjon Kosim o‘g‘li 

RIVOJLАNАYOTGАN MАMLАKАTLАRDА MOLIYАVIY XIZMАTLАRDАN FOYDАLАNISH 

IMKONIYАTLАRI: MIKROMOLIYАLАSHTIRISH, FINTEСH VА INNOVАTSION MOLIYАVIY 

MАHSULOTLАRNING ROLINI OSHIRISH  ...............................................................................................  74-79 

Зарипов Хуршид Закир ўғли  

ХОРАЗМ ВИЛОЯТИДА ИНСОН КАПИТАЛИНИНГ РИВОЖЛАНИШИ ВА УНДАН САМАРАЛИ 

ФОЙДАЛАНИШ ДАРАЖАСИНИ БАҲОЛАШ ЙЎЛЛАРИ  ...................................................................  80-86 

Pazildinov Muxiddin Maxammadin o‘g‘li 

O‘ZBEKISTONDA ELEKTRON TIJORATNING RIVOJLANISH TENDENSIYALARI  .................  87-100 

Aytiyeva Sevarа Аllaberdiyevna 

O‘ZBEKISTONDA KICHIK TADBIRKORLIK SUB’EKTLARI TOMONIDAN YUK TASHISH XIZMATI 

KO‘RSATISHNING TASHKILIY-IQTISODIY ASOSLARINI TAKOMILLASHTIRISH  ..............  101-104 

Isayev Atabek Djurabayevich 

MONETAR REJIMLARINING TURLARI VA O'ZBEKISTONNING INFLYATSION TARGETLASHGA 
O'TISHI  ..............................................................................................................................................  105-112 

Алиева Надирахон Абдумаликовна 

ИПАКЧИЛИК КОРХОНАЛАРНИНГ ИННОВАЦИОН ФАОЛИЯТИНИ БОШҚАРИШ 

ЖАРАЁНИНИ РИВОЖЛАНТИРИШ ИМКОНИЯТЛАРИ  ......................................................  113-120 

Ruziyev Zafar Ikramovich 
KAPITAL BOZORI INFRATUZILMASINI RIVOJLANTIRISH YO‘LLARI  ....................................  121-127 

Azizkulov Bakhtiyar, Saifullayev Sanjarbek 
RAQAMLI IQTISODIYOT SHAROITIDA DAVLATNING MOLIYAVIY – INVESTITSION SIYOSATI 

Abstract. Metaphor is one of the most effective mental and linguistic forms of knowing and describing the world. 
Metaphor plays a special role in expressing abstract concepts, including "love", because it makes it easier to 
understand complex emotions. The article provides information about the basics of similes in the formation of 
metaphorical models with the concept of "love" in English and Uzbek languages, and briefly touches on the 
definition of metaphors and similes in linguistics. 

INGLIZ VA OʻZBEK TILLARIDA “MUHABBAT” KONSEPTLI METAFORIK 
MODELLARDA OʻXSHATISH ASOSLARI 

Tadjiyeva Mastura Fayzullayevna,  
Termiz davlat universiteti katta o‘qituvchisi 

Annotatsiya. Metafora dunyoni bilish va tasvirlashning eng samarali qoʻllaniladigan aqliy va lingvistik 
shakllaridan biridir. Mavhum konseptlarni, shu jumladan, “muhabbat”ni ifodalashda metafora alohida oʻrin tutadi, 
chunki u yordamida murakkab his-tuygʻularni tushunish osonlashadi.  Maqolada ingliz va oʻzbek tillarida 
“love”/“muhabbat” konseptli metaforik modellarning shakllanishida o‘xshatishning asoslari haqida ma’lumot 
berilgan hamda tilshunoslikda metafora va o’xshatishlarning ta’rifiga qisqacha to’xtalib o’tilgan. 

Kalit so‘zlar: Metafora, o`xshatish, konsept, metaforik modellar. 

Kirish. Inson turli xil obyektlar va ularning sinflari o‘rtasida o‘xshashliklarni topa olish 

va yaratish qobiliyatiga ega. Insonda paydo bo‘ladigan bu o‘xshatishlik hissi uni metafora 

yaratishga undaydi. A.Richards taʼkidlaganidek, “tafakkurning o‘zi majoziy bo‘lib, u o‘xshatish 

orqali rivojlanadi va shuning uchun tilda metafora paydo bo‘ladi” [1,49]. 

Metaforizatsiya vujudga kelayotgan voqelik tushunchasining va unga maʼlum darajada 

oʻxshash boshqa voqelikning qandaydir “konkret” obrazli-assotsiativ tasviri haqidagi 

oʻxshashlik farazidan boshlanadi [6]. Tilshunoslikda bevosita kuzatish imkoni boʻlmagan 

mavhum, hissiy konseptlarni kognitiv modellashtirish usuli yordamida oʻrganish samarali 

vosita hisoblanadi. Olamning tili manzarasida love/muhabbat konseptini modellashtirish 

konseptni ifodalash usullarini aniqlash, uning integral tuzilishini qayta qurishni oʻz ichiga oladi. 

Shuningdek, kognitiv modellashtirish usuli “muhabbat” tuygʻusining konseptual mazmunini 

ochib berishga imkon beradi. 

mailto:tadjieva_mastura@mail.ru

Adabiyotlar tahlili. Ilmiy adabiyotlarda metafora va oʻxshatish oʻrtasidagi bogʻliqlik 

boʻyicha turli nuqtai nazarlar mavjud. Xususan, B.V.Tomashevskiy metafora va oʻxshatish 

oʻrtasidagi sezilarli farq haqida yozadi va metaforada “soʻz faqat majoziy(koʻchma) maʼnoda 

namoyon boʻladi”, oʻxshatishda esa “soʻzlar bevosita oʻz maʼnosida qoʻllaniladi”[7,60]. 

Oʻxshatish va metafora oʻrtasidagi farqni N.D.Arutyunova “Oʻxshatish oʻxshashlikka, metafora 

esa semantik oʻziga xoslikka asoslanadi”, – deb taʼkidlaydi [1,27]. Uning fikricha, metafora va 

metaforik oʻxshatish toʻgʻridan-toʻgʻri tizimli aloqada boʻladi ammo bu turdagi troplarni qatʼiy 

ravishda ajratib koʻrsatish kerak.  

M.Mukarramov oʻzining “Oʻzbek tilida oʻxshatish” kitobida metafora bilan oʻxshatishning 

oʻzaro farqi haqida shunday yozgan: “Metafora va oʻxshatishda ikki predmet yoki hodisa 

maʼlum bir belgi asosida bir-biriga qiyoslanadi. Ammo oʻxshatishda qiyoslanayotgan narsa va 

hodisa leksik birliklar bilan ifodalanib, soʻzlar toʻgʻri maʼnoda qoʻllaniladi. Yaʼni oʻxshatish-

oʻxshatiluvchi obyekt, oʻxshovchi obraz va oʻxshatma belgidan iborat boʻlib, uch komponentli 

yoki oʻxshatiluvchi obyekt va oʻxshovchi obrazdan tarkib topib, ikki komponentli boʻladi. 

Metafora esa faqat oʻxshovchi obrazning oʻzidan tarkib topadi va oʻxshatiluvchi obyekt, 

oʻxshatma belgini oʻzida koʻchma maʼno anglata oladi” [5,11]. 

Muhokama. “Metaforada soʻzning oʻz maʼnosi bilan koʻchma – yangi maʼnosi orasida 

qandaydir oʻxshashlik boʻlishi kerak. Metafora asosida toʻliq va qisqa oʻxshatish vujudga keladi. 

Toʻliq oʻxshatishda toʻrt element: 1) oʻxshagan narsa;  

2) oʻxshatilgan narsa; 3) oʻxshash sifat, belgi; 4) oʻxshatish qoʻshimchasi boʻladi. Bu tip 

oʻxshatishlar -day, -dek affikslari bilan bir qatorda, xuddi, goʻyo, misoli, bamisoli, singari, 

kabi, yangligʻ yordamchi soʻzlari vositasi bilan ham yuzaga keladi”[11,23]. 

Yana boshqa ilmiy manbada, oʻzbek tilida oʻxshatishning toʻrt asosiy qismdan 

(oʻxshatilgan predmet, oʻxshatiladigan predmet, asos va oʻxshatish vositasi) tarkib topishi 

taʼkidlangan va oʻxshatish vositalari sifatida quyidagilar keltirilgan: (-day (-dek), -simon, -ona, 

-omuz, -ga, -asiga, -larcha affikslari yordamida ifodalangan forma; sifat (oʻxshash, teng), 

koʻmakchi (kabi, singari, qadar), bogʻlovchi (goʻyo, goʻyoki), olmosh (oʻzi), ravish (aynan) 

kabi soʻzlar vositasida ifodalangan forma) [10,240]. 

Masalan: “Uning muhabbati sekin-asta boshlanmadi. Olovdek pov etdi-yu yurak-bagʻrini 

kuydirdi, qoʻydi.” (Said Ahmad, “Ufq”) 

Mazkur misolda oʻxshatilayotgan narsa “olov”, oʻxshayotgan narsa “muhabbat”, ikki 

narsaning bir-biriga oʻxshatilish asosi “pov etdi”, “kuydirdi”, oʻxshatish konstruksiyasidagi 

grammatik vosita “-dek” qoʻshimchasi. Insonning tanasida sodir boʻlayotgan biologik 

jarayonning olovga xos boʻlgan belgi va hodisaga oʻxshatilgan. 

Quyidagi misollarda ham shunday holatga duch kelamiz: “Muhabbat chaqmoqday 

koʻngildagi har qanday qora bulutni ham tilka-pora qiladi deyishadi.”(Abdulla Qahhor, 

Muhabbat.) 

“Shu vaqtgacha ularning muhabbati bitta zoʻr gulxanday yongan boʻlsa, endi uning 

yoniga goʻyo ikkinchi zoʻr gulxan ham qoʻshildi-yu, hislarini misli koʻrilmagan darajada 

alangalantirib yubordi.” (Pirimqul Qodirov, “Uch ildiz”.) 

Muhabbatni “chaqmoq”, “gulxan” kabi obrazlarga oʻxshatish, yaʼni “yongan”, “tilka-pora 

qiladi” kabi oʻxshatilish asoslari bilan uning xavfli va kuchliligiga ishora qilinadi. 

“Oʻxshatish ikki narsa yoki voqea-hodisa oʻrtasidagi oʻxshashlikka asoslanib, ularning 

biri orqali ikkinchisining belgisini, mohiyatini toʻlaroq, konkretroq, boʻrttiribroq koʻrsatib 

berishdir” [10,239]. Quyidagi misolda lavaning sovitib boʻlmas qaynoq belgisi orqali muhabbat 

tuygʻusining buyukligi, joʻshqinligi koʻrsatilgan. 

“Muhabbatim ham vulqon lavasidek qaynoq, Uni hech qanday kuch sovitolmaydi, hatto 

oʻlim ham.” (Muhabbat Hamidova, “Aldanganni aldama”) 

Oʻzbek tilida oʻxshatish “oʻxshagan”, “oʻxshash”, “oʻxshar”, “oʻxshatib”, “oʻxshab”, 

“oʻxshaydi” kabi leksik vositalar yordamida ham hosil qilinadi[3,28]. Quyidagi misollarda ular 

o‘sbotini topadi: 

“Yoʻq! – dedi Anvar, – agar shu muhabbat boʻlsa, muhabbat chaqmoqqina emas, odamga 

oʻxshaydi: tugʻilganda bir parcha goʻsht boʻladi, keyin koʻzini ochadi, keyin kuldirgich paydo 

qilib iljayadi, keyin til chiqarib har kuni yangi bir gap aytadi... .” (Abdulla Qahhor, 

“Muhabbat”.) 

“Muhabbat ham olovga oʻxshab lovillab yonsa durust, odamning koʻnglini nurga, 

haroratga, baxt shodliklariga toʻldiradi.” (Pirimqul Qodirov, “Uch ildiz”.) 

“Dildor bilan Nizomjon orasida ishq-muhabbatga oʻxshashroq gʻalati munosabat 

oʻninchida oʻqib yurgan paytlaridayoq boshlangan edi.” (Said Ahmad, “Ufq”) 

 Ingliz tilida taqqoslash orqali maʼno yaratish uchun moʻljallangan nutq shakllari boʻlgan 

oʻxshatish metaforadan “like”,“as”, “such as”, “as if”, “seem” bogʻlovchi (vositalar) soʻzlarning 

mavjudligi bilan ajralib turadi [2,167]. Metaforalar ushbu yordamchi soʻzlarsiz toʻgʻridan-toʻgʻri 

taqqoslashni yaratadi. Masalan, “Love is a rose” metafora; “Love is like a rose” oʻxshatish.  

Natijalar. V.A.Maslova muayyan xalqning obrazli milliy qarashlari, madaniyat 

kategoriyalarini konseptual tushunish oʻsha xalq tilida qoʻllanuvchi oʻxshatishlarda ham yaqqol 

namoyon boʻlishini taʼkidlaydi [4]. Olimaning taʼkidlashicha, madaniyat va oʻxshatish bir-biriga 

chambarchas bogʻliq, chunki keng maʼnoda taqqoslash oʻziga xoslik va farq muammosidir. 

Muhabbatning dengizga oʻxshatilishi koʻproq dengiz boʻyida joylashgan mamlakat xalqlariga 

xos boʻladi. Chunki ularga dengizning tabiati va xususiyati koʻproq tanish boʻladi. 

“Love is like the sea. Itʼs a moving thing, but still and all, it takes its shape from the shore 

it meets, and itʼs different with every shore.” (Zora Neale Hurston, “Their Eyes Were Watching 

God”.) 

Oʻzbek xalqi uchun muhabbatni sevimli mashgʻulotlaridan biri boʻlgan “kurash” bilan 

bogʻlab anglashi, ularning obrazli milliy qarashini namoyon qiladi.  

“Muhabbatni qandaydir bir kurash deb bilish va osonlikcha yon bermaslikka tirishish 

Mahkam uchun gʻayri tabiiy tuyular, bu narsaga u Ochilning koʻzi bilan qaray olmasdi.” (Pirimqul 

Qodirov, “Uch ildiz”.) 

“Xalqning muayyan predmet, belgi, harakat-holatga munosabati, assotsiativ fikrlash 

tarzi oʻxshatishlarda ham namoyon boʻladi”  [9,94] Maʼlumki, Angliyaning moʻtadil dengiz 

iqlimi, oʻzgaruvchan ob-havosiga boʻlgan munosabat tilda ham aks etadi. Buni vaqt va qish 

sovugʻiga bardosh bera olmaydigan oʻrmondagi daraxt barglari bilan kuchsiz muhabbatning 

oʻxshatilishi tasvirlangan mazkur misolda ham koʻrishimiz mumkin. 

“My love for Linton is like the foliage in the woods: time will change it, Iʼm well aware, 

as winter changes the trees.” (Emily Bronte, “Wuthering Heights”.) 

Quyidagi misollarda muhabbatning ijobiy his-tuygʻu ekanligi “gavhar” va “nur”ning 

“tiniq”, “sof”, “toza” kabi sifat belgilari orqali oʻxshatish bilan asoslanadi 

“Shuning uchun Gʻulomjonga oʻsha tussiz soʻzni aytib, gavhar kabi tiniq, sof sevgisini 

yerga urolmaydi.” (M. Ismoiliy, “Fargʻona tong otguncha”.) 

“Gavhar ham Farida uchun achinardi, ham oʻzining nurday toza muhabbatidan 

faxrlanardi, ham sadoqat naqadar yuksak narsa ekanini odatdagiday aniqroq his qilardi.” 

(Pirimqul Qodirov, “Uch ildiz”.) 

Biroq boshqa misolda keltirilganidek kutilmaganda paydo boʻlishi bilan asoslangan 

falokatga oʻxshatilishi muhabbatning salbiy xarakterini ochib beradi: “Muhabbat, oyoq 

ostidan chiqqan falokatday, lop etib paydo boʻldi-yu ikkovimizni baravar mahv qildi.” (Mixail 

Bulgakov, “Usta va Margarita”.) 

Muhabbatni turli narsalar yoki voqea-hodisalarga oʻxshatish orqali uning mohiyatini 

kengroq ochishga harakat qilinadi ( umrdek tez oʻtishi, qushdek uchishi,  husndek goʻzal 

boʻlishi mumkin): 

“Shu. Oʻtdi-ketdi. Bilmay ,qoldim... Xuddi umrga oʻxshaydi-ya muhabbat ham. Oʻtganini 

bilmay qolasan.”( Shukur Xolmirzayev, “Oʻn sakkizga kirmagan kim bor”.) 

“Chunki muhabbat ham, qush singari, har ikki qanoti uchishga yarasagina parvoz qiladi. 

Bunday parvozni bir marta boshidan kechirgan qiz sezdiki, Mahkamning suyab qolganiga 

Gavharning teng qanot emasligi sabab boʻldi.” (Pirimqul Qodirov, “Uch ildiz”.) 

“Mening sevgim, sening jamoling kabi hech qachon oxori toʻkilmaydi.”(Abdumutal 

Abdullayev, “Alushta ertagi”.) 

Ingliz tilidagi quyidagi misolda esa “muhabbat” tuygʻusi bir vaqtning oʻzida qayta 

tugʻilish kabi uyquga va dunyoga endigina kelgan goʻdakka taqqoslangan: 

“I want love that is like sleep, like being born again, vulnerable as a baby that just 

comes into the world.” (D.H. Lawrence, “Women in Love”)  

“Oʻxshatishlar oʻziga xos obrazli tafakkur tarzining mahsuli sifatida yuzaga keladi” 

[8,30]. Hammaga tanish boʻlgan tabiat hodisalari ham muhabbatni yaxshiroq tasavvur qilish 

uchun oʻxshatish manbasi boʻlib xizmat qiladi.  Quyidagi misollarda sevgi shamol, suv toshqini, 

olov kabi tabiat hodisalariga taqqoslanganini koʻrishimiz mumkin. 

Muhabbat shamol kabi koʻrinmas lekin taʼsiri kuchli hissiyot: “Love is like the wind, you 

canʼt see it but you can feel it.” (Nicholas Sparks, “A Walk to Remember”) 

Muhabbatni qudratli, ulkan suv oqimiga oʻxshatish mumkin: “The love that he had held 

banked up for so many years would burst its sluices like a great torrent in a flood overwhelms 

her.” (W. S. Maugham, “The Theatre”) 

Muhabbat sirli olov kabi insonni chulgʻab olib, u qodir boʻlmagan ishlarni qilishga 

undaydi: “The love was wonderful, it surrounded her like a mystic fire and lifted her up so that 

she seemed to walk on air.” (W. S. Maugham, “Mrs. Craddock”.) 

Muhabbatning olov, shamol, dengiz, umr, qush kabi o‘xshatish etalonlari  muhabbat – 

olov, muhabbat – shamol, muhabbat – umr  kabi turli xil metaforik modellarni yaratish va 

shakllantirish imkonini beradi.  

Xulosa. Xulosa qilib shuni aytishimiz mumkinki o‘xshatishlar har bir xalq tili va 

madaniyatining ifodachisidir. Insonlarning dunyoni anglashi, tasavvur qilishi va his etishidagi 

o‘ziga xosliklar o‘xshatishlarda o‘z ifodasini topadi. “Muhabbat” kabi mavhum konseptlarni 

tushunishda va konseptni oʻrganishning samarali usullaridan biri bo‘lgan metaforik 

modellashtirishda oʻxshatishlarning o‘rni beqiyosdir. O‘xshatish nutqning mazmundorligi, 

emotsional-ekspressivligi, ifodaliligi, ta’sirchanligini oshiradi va inson ongida dunyo haqidagi 

maʼlumotlarni qayta ishlash va saqlashni taʼminlaydigan asosiy mexanizmlar hisoblangan 

metaforik modellarni tuzishga va shakllantirishga asos bo‘lib xizmat qiladi. 

